
www.haus-der-tausend-teiche.de

Chrjebja  Čorna truha  Černsk | 5 km | 1h 

Kolesowarska tura započina so při přirodnym 
hosćencu „Ke krónje“, městnosću za hraće a wotpo
čowanje za cyłu swójbu. Wottam jědźeće z kolesom 
přijomnje kaž mužojo něhdy na wysokim kole k 
Čornej truze, hdźež wam hatny mišter zajimawost
ki wo Chrjebjanskim rybarstwje přeradźi. Po tym 
dźe dale přez pola a łuki do wjeskow Čorna truha a 
Černsk a zaso wróćo do Chrjebje.

GPSkoordinaty (WGS84)
Čorna Łuža: 51.348510 °N, 14.705953 °E
Černsk: 51.357356 °N, 14.692863 °E

Temowe šćežki
Kóžda temowa šćežka prezentuja so wot historiske
je postawy, kotraž je tutón žiwjenski rum tworiła 
abo dźensa hišće twori.

 
 Rěčna šćežka  Hatowa šćežka

  
Lěsna šćežka  Łučna šćežka 

  
Pólna šćežka  Wjesna šćežka 

 
 

Parkowa šćežka

Kotre temowe šćežki so na kotrym kole poskićuja a 
što so tam zhonić a dožiwić hodźi, to přeradźa Wam 
pućniki, kotrež tohorunja při zachodach namakaće. 
Wšitke koła poskićeja krótku, srjedźnu a dołhu turu 
– tak móžeće sami rozsudźić, kelko temowych šćež
kow wopytaće abo kak dołhu turu chceće dožiwić.
Podłu wšitkich šćežkow steja informaciske taf le a 
při stacijach k sobu činjenju hodźi so wjele noweho 
nazhonić. Městna k wotpočowanju přeprošuja k přes

tawkam a pawiljony skića móžnosć, móžny dešć pod 
suchim přetrać.

Koło 1 wobsteji z pjeć wšelakich temowych šćežkow 
a zwjazuje wjesce Chrjebju a Nowu wjes. Zahajić 
móžeće koło w Chrjebi, ale tež w Nowej wsy. Do ko
treho směra so podaće, njeje rozsudźace. Koło je do 
wobeju směrow wupisane a móže so w jednotliwych 
wot rěz kach dodnić.

Wutrobnje witajće do hotspota  
biologiskeje mnohotnosće
Hornjołužiska krajina hole a hatow bě hižo 1990 
dźěl programa narodnych parkow NDR a z tym 
drohotka němskeje jednoty. Tu wobstejachu hišće 
wo se bite žiwjenske rumy a wobšěrne móžnosće 
měr ne ho wuwića družinow, kotrež běchu so na dru
hich měst nach dawno hižo pozhubili.
1996 připózna so krajina jako biosferowy rezerwat. 
Šonowace a naslědne wobhospodarjenje kulturneje 
krajiny a polěpšenje kwality wody a powětra zacho
wachu tute namrěwstwo a wutworichu zdobom 
mnohos trons ku ratarsku krajinu.
Wot lěta 2011 słuša Hornjołužiska krajina hole a 
hatow tohodla k 30 hotspotam biologiskeje mno
hotnosće w Němskej. Što wšitko so tu w jónkrótnej 
pokładnicy wotkryć hodźi, pokazuje Wam tuta při
rodna dožiwjenska šćežka.

Po puću we wokolinje
Wjace k temje biologiska mnohotnosć abo k sta
wiznam domizny móža sej zajimcy w domiznis
kim muzeju w Chrjebi (Hamorska bróžnja) abo 
na Ladušec burskim statoku w Nowej wsy spřis
tupnić.
We wokolinje namakaja wćipni dalše wustajeń
cy, muzeje pod hołym njebjom abo dožiwjenske 
šćežki w biosferowym rezerwaće UNESCO, w 
Global Geopark UNESCO a w UNESCOswě
ta namrěwstwje Mužakowski park.

Adresy
W 02906 ChrjebjaNowa wjes
 Hamorska bróžnja | Wojerowska dróha čo. 
8e (so přetwarja)

 Ladušec wučbny burski statok Nowa wjes z 
domjacymi zwěrjatami | dworowy wobchod  
a muzej | Nisčanska dróha čo.26 
www.bauernhofladusch.de

W 02943 Hamoru wjesny dźěl Wochozy:
 Łužiski park błudźenkow | Parkowa dróha 7 
www.findlingsparknochten.de

W 02956 Rěčicy:
 Erlichtec dwór | Turnerowy puć 6  
www.erlichthofsiedlung.de

W 02953 Mužakow:
 Park wjercha Pücklera 
www.muskauerpark.de

W 03159 NeißeMalxetal dźěl Klein Kölzig:
 Geopark Muskauer Faltenbogen | An der 
Ziegelei 11 | www.muskauerfaltenbogen.de

Dojěć sej z busom a ćahom
Chrjebja a Nowa wjes zastaratej so wot póndźele 
do pjatka přez busowej liniji 105 (Niska – Wu
jězd) a 255 (Niska – Hamor). Zastanišća su we 
woběmaj wjeskomaj (hlej karta). Móžnosć k wu
žiwanju dalšich zwiskow wobsteji na směr Běła 
woda, Rěčicy abo Rózbork.
Z busami 105 a 255 (na směr Niska), z kolesom 
abo pěši přińdźeće do Mikowa (2 km južnje No
weje wsy). Wottam jězdźa bjez barjerow: busowe 
linije 501 do / z Budyšina (pó – pj w 2ho dźins
kim wotstawku kaž tež sobotu) a regionalny ćah 
RB64 (229) Wojerecy – Niska – Zhorjelc (pó – 
nje w 2hodźtakće).

Info/bus po wołanju
ZVON: 0800 – 98664636
03591326910 | www.zvon.de
bus: RBO 03591  49 11 30 | 03591  49 11 00
www.regionalbusoberlausitz.de
ćah: ODEG 030  514 888 888 | 03581  764 89 10 
www.odeg.de | www.bahn.de

Koło 2 wobsteji z 3 temowych šćežkow a wjedźe 
přez hrodowy park k skupinje Chrjebjanskich ha
tow. Zahajenska a parkowanska móžnosć wobsteji 
při wodowni, při cyrkwi a při Kowarskim puću w 
Chrjebi.
Tři temowe šćežki hodźa so jednotliwje abo w cyłku 
wuslědźić.

Parkowa šćežka

Chrjebja | 600 m | 15 min |  

Na slědach krajinoweho molerja Hendricha Božida
ra Wjele móžeće so po idyliskim hrodowym parku 
w Chrjebi wuchodźować. 

Rěčna šćežka

Chrjebja | 150 m | 5 min |  

Na Kowarskim puću wjedźe was kowarski mišter 
hač k nowemu Kowarskemu mostej, kotryž wjedźe 
přez Čorny Šepc.

Hatowa šćežka 

Chrjebjanske haty | 2 km | 1h |  

Štóž ma hišće chwile, móže so wot hatoweho mištra 
Kintza přez hatowu skupinu Chrjebjanskich hatow 
wjesć dać. Hatowa kónčina je oaza měra, w kotrejž 
hodźa so mocy čerpać.
Koło 3 hodźi so najlěpje na kolesu wuslědźić. Wone 
zwjazuje Chrjebju z Čornej Truhu a Černskom. 

Po puću na dwěmaj kolesomaj
Wšitke temowe šćežki nimo parkoweje šćežki a 
pralěsoweje šćežki (zakaz kolesowanja) hodźa so z 
kolesom wuslědźić. Při wotpočnišćach namakaće 
tež móžnosće, koleso wotstajić.
Bjezposrědnje z dožiwjenskej šćežku zwjazane je 
ko ło Mórskeho worjoła, kaž tež tura kraj Nysy a 
tura po holanskich wjeskach, kotrež zaso zmóžnja 
wšelake móžnosće kombinacijow šćežkow. Někotre 
kilometry sewjernje wjedźe wjelča kolesowarska 
šćežka, ko traž Sprjewinu kolesowarsku šćežku w 
zapadźe z Ny so wej kolesowarskej šćežku (D 12) we 
wuchodźe zwjaza.

9

Přirodna dožiwjenska šćežka  
Biologiska mnohotnosć a domizniske 
stawizny
W Chrjebi samej a wokoło njeje hodźi so tudyša kul
turna a přirodna krajina wosebje derje wotkryć. Wot
měnjace so a wusko zwjazane pokazuja so najwšela
koriše žiwjenske rumy kaž tež wšelake historiske 
formy jich wužiwanja. Hromadźe z tam zadomjeny
mi družinami tworja wone wobhladanja hódny mo
zaik biologiskeje mnohotnosće.

Přirodna dožiwjenska šćežka wobsteji z třoch wul
kich kołow. Centralne zachody k nim su při par ko
wa niš ću při wodowni w Chrjebi a na nawsy w Nowej 
wsy.
GPSkoordinaty (WGS84)
zachod Chrjebja: 51.346202 °N, 14.682288 °E
zachod Nowa wjes: 51.331009 °N, 14.690759 °E

koło 1 Chrjebja – Nowa wjes – Chrjebja | 5,5 km
 

koło 2 park – Chrjebjanske haty | 3,5 km
 

koło 3 kolesowarska tura Čorna truha – Černsk | 5 km

Na kóždym kole móžeće po wšelakich temowych 
šćežkach pućować. Kóžda z tutych temowych šćež
kow předstaji jedyn ze sydom žiwjenskich rumow. 
Kotre žiwjenske rumy to su, móžeće zwěsćić z po
mocu wjerćitych taflow při zachodach.

Wuchodnje niwy Šepca 

Chrjebja  Nowa wjes | 2,5 km | 1,5h |     

Sćěhujće kowarjej podłu brjoha Hata při hamorni
ku a dźiće z nim po rěčnej a pralěsowej šćežce. Na 
směr Nowa wjes přeradźi wam stara burowka na 
pólnej šćežce stawizny pólneje kónčiny. W Nowej 
wsy powěda wam nócny stražnik na sewjernej wjes
nej šćežce wo žiwjenju w małej holanskej wjesce.

Zapadnje niwy Šepca

Nowa wjes  Chrjebja | 3 km | 2h |    

Na južnej wjesnej šćežce rozprawja nócny stražnik 
wo surowiznje drjewo. Wo tym jedna so tež na so při
chodnej lěsnej šćežce, hdźež něhdy wuhlerjo dźěła
chu. Dale dźe podłu łučneje šćežki, při kotrejž něh
dy skałarjo za drohotnym zemskim pokładom 
ryjachu. 

Po puću na kopytach
Z chribjeta konja widźiće wjace, 
hač hdyž so pěši abo z kolesom na 
puć podaće. Prošu wužiwajće wu
pokazane jěchanske šćežki. Sta
cije 10 do 14 leža direktnje při re

gionalnej jěchanskej šćežce přez Nowu wjes.

Po puću z psom
Wašeho štyrinohača móžeće 
rady so wzać na tury. Na do
žiwjenskich šćežkach njes
měd  źa pak so psy swobodnje 
hi bać.

Přirodna dožiwjenska šćežka 
„Biologiska mnohotnosć 
a domizniske stawizny“ 
Chrjebja-Nowa wjes

SERBSCE

Dźěći kedźbujće!  
Při kóždej staciji was jedyn z nas wočakuje 
a ma zajimawe stawizny a hódančka za was 
přihotowane. Hdyž budźeće měrni, móžeće 
nas ze šćežki sem słyšeć a widźeć. Snano 
namakaće tež naše slědy. Cyle wěsće pak 
zetkaće nas jako drjewjane postawy podłu 
šćežki – k přimnjenju a majkanju.

Weitere Informationen zum Bundesprogramm Biologische 
Vielfalt finden Sie unter 
www.bfn.de/thema/ 
bundesprogramm-biologische-vielfalt 
Möchten Sie noch mehr zum Pfad wissen, dann schauen Sie 
in die Broschüre „Biologische Vielfalt und Heimatgeschichte“ 
oder unter 
www.naturerlebnispfad-kreba-neudorf.de

Der Besuch des Pfades hat Sie neugierig gemacht? Dann 
empfehlen wir Ihnen das Informationszentrum in Wartha. 

Po puću na štyrjoch kolesach  
Tež to njeje problem. Za dźěćace wozyčki a jězdne 
stoły so wšitke temowe šćežki hodźa. Jenož lěsna 
šćežka je za přezpólne jězdźidła předwidźana. Tež 
informaciske tafle, stacije k sobu činjenju a wot poč
nišća su tak natwarjene, zo móža je tež čłowjekojo z 
wob mjezowanej mobilitu wužiwać.

Reinschauen  lohnt sich!



Po puću na temowych šćežkach 

0  Zachod Chrjebja   
1 Wodownja  

Wot tu móžeće so na puć k wšitkim 3 kołam nasta
jić. Pućnik pomha Wam při wuzwolenju temowych 
šćežkow a wjerćaty pućnik při zeznaću žiwjenskich 
rumow.

Přehlad stacijow koła 1

2  Kowarski hamornik  
Hdy a kak bu w Chrjebi železo zhotowjene? Štó 
zdokonja, wódne koleso zahibnyć?

3  Hat při hamorniku   
Kak nasta hat při Hamorniku? Hnydom při wodźe 
móžeće so wočerstwić abo na klinčacych drjewach 
zwuki hamornika napodobnić.

Přez 
4  Pralěsowu šćežku  dźe při chłódkojtym 

wólšowym lěsku nimo k  

5  Łuhej při hamorniku  kotryž so kaž wul
ka klimowa připrawa wo chłódny, włóžny čerstwy po
wětr stara. Přez lěs wjedźe rěčna šćežka k pólnej šćež
ce, kotraž započina so na južnym kóncu Chrjebje.

6  Ratarstwjo  
Hdźe je wša wšelakorosć? Na wotpočnišću „Polata 
krajina“ zhonimy něšto wo starych žitnych družinach  
a kak so změny w rólnistwje na domjace zwěrjata wus 
kutkowachu.

7 Polata krajina
Hdźe su wšitke te małe pólka zwostali? Zo njeběchu 
małe pólka hubjene, pokazuja tuta stacija. W na 
strukturu bohatej krajinje móža wjace družinow ži
we być.

8  Póda  
Hdźe je wša póda zwostała? Změny wužiwanja 
wjedźechu k nadměrnemu pozhubjenju pódy. Při 
wjer taw je móžeće sami nazhonić, kak čućiwa je su
cha póda! 

9  Domjace zwěrjata  
Wo wšelakorosći na dworach a w hródźach powěda 
tuta stacija. Kotre družiny domjacych zwěrjatow su 
tu žiwe a z kotrych dźiwich zwěrjatow wone wuń
dźe chu? Z pomocu wjerćitych kóstkow to zawěsće 
wu hódaće.

10  Zachod do Noweje wsy      a
11 Holanskeje wjeski  

namakaće na nawsy w Nowej wsy. Ławki a małe 
hrajne nastroje přeprošuja k přebywanju. W buso
wej čakarni dawa samo něšto k čitanju. Pućniki a 
wjerćite pokazowaki pomhaja při namakanju puća.

12  Energija a surowizny  
W starej papjercowej fabrice zhotowješe so dawno 
pozabyty material z domjaceje surowizny. W kófro
wej boksy widźiće zhotowjenski proces.
 

Přez
13  Čorny Šepc  dźe na 

lěsnu šćežku. Při słu chowej 
kupje słyšiće šukotacu rěčku 
wótřišo hač byšće sej to myslili. 

14  Přerjadowanje lěsa 
Namakajće, kak móže z jedno
stronskeho chójnowe lěsa na
stać mnohostronski měšany lěs?

15  Nawěw a niwa  
Hory z pěska su wosebitosć w tutej krajinje.  
Wose bje bliskosć k rěčce pokazuje mnohotnosć  
na wuskim rumje, kaž ju lědma hdźe namakamy.

16  Stare štomy 
Stare a mortwe drjewo je wažne za strowy lěs. Wone 
skića wosebitym družinam žiwjenski rum a je žiwy 
přikład za kołoběhi přirody.

17 Mortwe drjewo  
W mortwym drjewje zdónka chowa so wjele nje
napadnych družinow, kotrež su potajnje abo we 
wo temrětych dźělach štomow žiwe. Palc horje za 
njeparujomnych „sobudźěłaćer jow“ w lěsu.

27 Sadowcowa łuka   a 
28  Zelena rjadowniska stwa 

Na nowo zarjadowanej sadowcowej łuce prezentuje 
so créme de la créme historiskich družinow jabłu
kow, krušwow, wišnjow a slowkow. Samo „Hrabinka 
z Parisa“ hodźi so tu wobdźiwać. Paradiz za insekty, 
za kotrež je so tu wosebity hotel natwarił. A paradiz 
tež za tych, kiž maja dobry nós a rady něšto chłóšća.

29  Železowuškrěwarnja 
Tam, hdźež něhdy hamornik a pozdźišo železowuš
krěwarnja steješe, dźe wo předźěłanje bruneje rudy 
a jeje wuskutki na wobswět. 

Přez 
30  Hamorske spušćadło dóńdźemy wróćo k za

chodej a k wodowni w Chrjebi. Rěki so hižo sčasami 
zwuzdźachu a přetworichu. Wot 
rěčnych niwow zwostachu  
jenož zbytki. Lědma 
wěrić, kotre družiny so 
něhdy w rěkach a ni
wach žiwjachu.

Přehlad stacijow koło 2
Z krajinowym molerjom Henrichom Božidarom 
Wjelu podamy so na puć po pod škitom pomnikow 
ste jaceho hrodoweho a krajinoweho parka w Chrjebi.

31 Cyrkej 
H.B.Wjela wotrosće w Chrjebi. Jako syn fararja mó
žeše swoje talenty wotkryć a wuwić. Najradšo ryso
waše přirodu. Na swojich pućowanjach po Europje 
wuwi so k jednomu z najwažnišich wuměłcow zaž
neje romantiki. Cyrkej a fara stejitej na wuchodnej 
stronje parka. Krótki wopyt so wudani.

32  Hród   
Wobdaty wot mócnych parkowych štomow steji 
historiski hród. Dźensa je w nim zaměstnjena jedna 
z najbóle idyliskich zakładnych šulow Sakskeje a je 
zdobom mjezynarodny dom wjesneje zhromadnosće.

Přehlad stacijow koła 3
Wot zachoda w Chrjebi podamy so najlěpje z 
kolesom k hosćencej pod hołym njebjom „Króna“.  
Wottam sćěhujemy kolesowarjej na wysokim 
kolesu k zelenemu koridorej na kóncu Chrjebje 
na směr Čorna Truha.

40  Zeleny koridor    (bjez tafle)
Dróha wot Chrjebje do Čorneje Truhi je wobda
ta wot štomoweje płotowčiny. Nic jenož koleso
warjo wjesela so přez škit před wětřikom we wo
tewrjenej ratarskej krajinje. Za zwěrjata je što 
mowa płotowčina zeleny koridor, bjez kotrehož 
njemóhli šěroke zahony bjez stracha přeprěčić.
Krótko před Čornej Truhu přeprošuje pawiljon 
k wotpočnjenju, prjedy hač dźe dale k

41 Čornej Łuži,  
najstaršemu a najwjetšemu hatej podłu šćežki. 
Mjeno hata njeklinči runje přećelnje, ale wón je 
jedyn z najdrohotnišich žiwjenskich a měrnych 
rumow za dźiwinu regiona.
Nimo stareje hajnkownje kolesujemy přez wjes
ku Čorna Truha a docpějemy po něhdźe 1 km
42  Pisany Černsk 

Małe sydlišćo a něhdyši wudwór su so derje wu
wili. Při gratowni informuje so wo tym, što maja 
pisane zahrodki z mnohotnosću družin zhro
madneho a što chowa so za lětacej karpjacej wo
pušku.

43  Kćějate mjezy   (bjez tafle)
Zaso wróćo w Chrjebi kolesujemy po chłódkojtej 
aleji. Naprawo a nalěwo wupřestrěwaja so wulke 
zahony a łuki. W přichodźe maja kćějate mjezy 
polow a łukow insektam a wopłodźerjam skićić 
cyrobu a schow.

Chrjebja

Čorna 
Truha

Čorna 
Łuža

Nowa Wjes

směr  
Mikow

Bartska hora

Chrjebjanske 
haty

směr Rychwałdk Wjelčej  
kolesowarskej 
šćežce

k Wjelčej kolesowarskej 
šćežce

směr  
Dyrbach 

směr 
Klětno

směr RěčicyČernsk

Hamorni-
kowy  
hatChrjebja 

wudwór

Čorny Šepc

18  Ekosystem lěs   
Funguje kaž ćěrjacy mechanizm. Wšitke zubate ko
leska maja do so přimać, zo so wšitko dale hiba. Je
nož tak skića so rostlinam, zwěrjatam a nam trěbne 
žiwjenske zakłady.

19  Wuhlerstwo   
Při wuhlowcu zhonimy, kak zhotowi so tradicional
nje drjewowe wuhlo. Wuhlowc skića tež dźensa hiš
će před wětrom škitane městno.

20  Wužiwanje lěsa  
Što so něhdy nimo drjewa a drjewoweho wuhla wšit
ko z lěsa wudobywaše? 

21 Słanje z lěsa   
Tež słanje z lisća a hałzow so něhdy hromadźeše. 
Sćěhi tutoho njenaslědneho postupowanja čuja hiš
će wjele generacijow lěsnikow pozdźišo.

22  Dobywanje žiwicy  
Chójny běchu něhdy kaž tankownje. Čehodla bě lěp
jata maćizna tak požadana a za čo so wona wužiwaše?

23  Niwowa łuka 
Mjez lěsom a rěčku wupřestrěwa so trawnišćo połne 
najwšelakorišich družinow. Za tym, kelko wody a 
wutkow je w poskitku, rozeznawa so wšelakorosć dru
žinow.

24  Lěsne drjewiny  
W na družinach bohatym lěsu njerostu jenož wšela
ke drjewiny pódla so, ale tež we wšelakich poscho
dach nad sobu. Tu hraje přidatnje faktor swětło rólu.

25  Pastwy howjadow
Zelenišća njewužiwaja so jenož jako łuki, ale tež 
jako pastwy. Ekstensiwne pasenje z lochkimi druži
nami howjadow je přihódne za přirodu a zachowa 
žiwjenske rumy mnohich družinow we wotewrjenej 
trawowej krajinje. 

26  Bruna ruda  
Što ma z tutym wosebitym zemskim pokładom na 
sebi, móžeće tu čitać, začuwać a samo wonjeć.

33  Oranžerija    
Tu přežiwichu něhdy subtropiske drjewiny 
zymu. Wone spožčichu hrodowemu parkej me
diterarny flair a zemjanam eksotiske płody. 
Zadni hrodowy park, zahrodnistwo a palmowy 
dom njejsu so po 2.swětowej wójnje zaso natwa
rili. Oranžerija pak ma so wuchować.
34  Kowarnja

Přez lětstotki běše pod škitom pomnikow steja
ce twarjenje ze stołom Chrjebjanska wjesna ko
warnja. Tole njemyslće sej. Zo njeje tučasnje nje
wobydlene. Tež stare twarjenja su wažne 
žiwjenske rumy.

Přez nowy 
35  Kowarnjowy móst dóńdźemy z mało kro

čelemi do hinašeho swěta. Nam napřećo wupře
strěwa so skupina Chrjebjanskich hatow z hato
wej šćežku.

36  Chrjebjanske haty
Nasyp při nasypje a hat při haće, wobdate wot 
mócnych štomow – to su Chrjebjanske haty. 
Natwarił je tute hatny mišter Kintze před něh
dźe 150 lětami. 

37 Hadrijowy a Münsterski hat 
Kintze modernizowaše plahowanje karpow přez 
picowanje a wuběr při plahowanju, tak zo so 
twar hatow wupłaći. W płonych, ćopłych hatach 
nježiwja so jenož karpy, ale wjele dalšich zwě
rjatow: wot małeho planktona hač k wustojnym 
wudram.

38  Horni a Nati hat  
Horni hat je woblubowane městno, dožiwić ro
mantiske chowanje słónca. Štóž ma zbožo, móže 
při ćmičkanju tež njetopyrje wobkedźbować. A 
wodnjo wuhladaš tam spodźiwne rostliny kaž 
pucherjak.

39  Žonjacy a Knježi hat 
Haty njejsu w běhu lěta stajnje pjelnjene. Potom 
rostu z błóta rědke rostliny při brjoze abo z dna 
hata. Tež mjechkuše a samo ryby móža so w błó
će chować.

Legenda
 čisło stacije

 Rěčna šćežka

 Hatowa šćežka 

 Łučna šćežka

 Lěsna šćežka

 Pólna šćežka

 Wjesna šćežka

 Parkowa šćežka

 Kolesowanska tura

 Koło mórskeho worjoła

  Tura po kraju Nysy a  

  holanskich wjeskach

 
  interaktiwna stacija / k sobu činjenju

  wotpočnišćo

  škitna hěta / pawiljon

  busowe zastanišćo

   dwórnišćo 

  móžnosć k nabiwanju ebika

  parkowanišćo z móžnosću nabiwanja

  parkowanišćo bjez móžnosće k nabiwanju

  zjawny WLAN

  přirodowy pomnik

  šulski burski dwór

  přirodoškitna kónčina / hladanski areal

 
  hrajkanišćo

  sportnišćo

  minigolf

  wodźizna k wudźenju
  wodownja

  cyrkej

  hród

  domizniski muzej

  papjercowa fabrika

  wohnjoškitna wěža

  žiwidła

  hosćenc pod hołym njebjom

